App. Civ. 36/23/1

QORTI TAL-APPELL
IMHALLFIN

ONOR. IMRALLEF JOSEPH R. MICALLEF
(Agent President)
ONOR. IMRALLEF TONIO MALLIA
ONOR. IMRALLEF JOSETTE DEMICOLI

Seduta ta’ nhar |-Erbgha, 12 ta’ April, 2023.

Numru 1
Rikors numru 36/2023/1
FM Core Limited (C-49204) u Operations Holdings Limited, socjeta
estera (10552361) ilkoll u flimkien maghrufa bhala Gold Care
Homes Malta (TID 140392)
V.
Ministeru ta’ Ghawdex; CareMalta Limited (C-28382); Direttur

Generali tal-Kuntratti fisem id-Dipartiment tal-Kuntratti

[I-Qorti:

1. Dan id-digriet huwa dwar talba mill-konsorzju Gold Care Homes
Malta maghmula b’rikors tat-30 ta’ Jannar, 2023 taht I-Artikolu 823 tal-
Kapitolu 12 tal-Ligijiet ta’ Malta biex din il-Qorti tordna t-twaqqif tal-
ezekuzzjoni tas-sentenza moghtija minnha fil-25 ta’ Jannar, 2023

Pagna 1 minn 7



App. Civ. 36/23/1

sakemm jintemmu I-pro¢eduri ta’ ritrattazzjoni ta’ dik is-sentenza.

2. L-istess konsorzju rrileva li din it-talba ghat-twaqqif tal-ezekuzzjoni
tas-sentenza hija mehtiega sabiex il-kuntratt pubbliku bejn Il-awtorita’
kontraenti u l-oblatur rebbieh ma jigix iffirmat gabel ir-rikors ghar-
ritrattazzjoni ghall-finijiet tal-Artikolu 811 tal-Kapitolu 12 tal-Ligijiet ta’
Malta pprezentat minnu jinstema’ u jigi deciz. Tenna li jekk I-ezekuzzjoni
tas-sentenza ma titwaqqgafx, il-konsorzju ritrattand jitlef I-opportunita li |-
offerta tieghu tigi mgharrbla mill-Bord tal-Evalwazzjoni u jitlef darba ghal
dejjem l-opportunita tal-kuntratt pubbliku inkwistjoni. Irrefera wkoll ghar-

Regolament 290 tar-Regolamenti dwar I-Akkwist Pubbliku.

3. Kemm il-kumpanija CareMalta Limited u |-Ministeru ta’ Ghawdex u
d-Direttur Generali tal-Kuntratti fisem id-Dipartiment tal-Kuntratti
opponew din it-talba. ll-kumpanija ritrattata galet li I-konsorzju nagas mill-
obbligu tieghu li jiddepozita garanzija tajpa kif mitlub ghall-finijiet tal-
Artikolu 823(2)(a) tal-Kapitolu 12, u dwar ir-rekwizit tal-pregudizzju fir-
rikors m’hemm xejn dwar dan il-punt u huwa c¢ar li ma tezisti |-ebda
pretensjoni x'tikkawtela permezz tas-sospensjoni tal-ezekuzzjoni u bil-
konkluzjoni li m’huma ser isofru I-ebda pregudizzju. Ir-ritrattati |-ohra
sostnew min-naha taghhom li I-konsorzju ma ddepozitax il-garanzija
mehtiega u tennew ukoll li I-azzjoni odjerna gieghda tikkawza ta’ kuljum

danni kbar lilhom.

4. ll-pro¢eduri ta’ ritrattazzjoni gew determinati b’sentenza tallum
stess fejn it-talba tal-konsorzju giet michuda bl-ispejjez doppji kontra I-
istess konsorzju li huwa l-attur odjern. Gialadarba t-talba ghar-
ritrattazzjoni giet mic¢huda jsegwi li dawn il-pro¢eduri gatt ma jista’
jkollhom ezitu favorevoli ghall-attur billi s-sentenza attakkata llum hija
definittivament res judicata bl-effetti kollha li tali pronunzjament johloq

bejn il-kontendenti. ll-meritu ghalhekk huwa ezawrit.

5. Jifdal jigi deciz il-kap tal-ispejjez. L-Art. 823 tal-Kodi¢i ta’
Organizzazzjoni u Proéedura Civili jghid hekk:

“823. (1) It-talba ghar-ritrattazzjoni ma twaqqafx |-ezekuzzjoni tas-
sentenza attakkata.

(2) B'dak kollu li hemm fid-dispozizzjonijiet tas-subartikolu (1), il-qorti
li quddiemha tintalab ritrattazzjoni tista’, ad istanza, b’rikors ... tal-parti
li taghmel dik it-talba, tordna t-twaqqif ta’ ezekuzzjoni tas-sentenza
jekk —

(a) flimkien mat-talba taghha dik il-parti taghti garanzija tajba ghall-
ezekuzzjoni tas-sentenza, jekk ma tigix imhassra, maghduda dik il-
garanzija kif imsemmija fl-artikolu 266 (10); u
(b) jigi muri ghas-sodisfazzjon tal-qorti illi I-ezekuzzjoni tassentenza
aktarx tikkaguna pregudizzju akbar lil dik il-parti milli t-twaqqif tal-
ezekuzzjoni tkun tikkaguna lill-parti kuntrarja.”
6. L-Art. 266(10) ighid illi “garanzija tajba ghall-ezekuzzjoni tas-
sentenza” tkun wahda li fiha tkun ukoll “maghduda, meta I-haga tirriferixxi

ghall-hlas ta’ flejjes, garanzija ghall-hlas ta’ mghax”.

7. ll-konvenuti kollha ossija r-ritrattati sahqu li I-konsorzju ma gabx ‘il

guddiem garanzija tajba. Min-naha |-ohra waqt is-sottomissjonijiet I-abbli
avukat difensur tal-konsorzju argumenta li r-ritrattazzjoni hija kwistjoni ta’

punt ta’ ligi u li, fi kwalunkwe kaz, in-naha I-ohra ma ndikaw |-ebda figura.

8. Skont I-Artikolu 823(2)(a) tal-Kap 12 tal-Ligijiet ta’ Malta, qorti tista’
tilga'’ talba ghas-sospensjoni tas-sentenza jekk, “flimkien mat-talba
taghha dik il-parti taghti garanzija tajba ghall-ezekuzzjoni tas-sentenza,
Jekk ma tigix imhassra, maghduda dik il-garanzija kif imsemmija fl-artikolu
266(10)” (ara wkoll Stivala Operators Limited v. Nashira Limited et

deciza mill-Qorti tal-Appell fis-27 ta’ Gunju, 2014).

9. lI-ligi ma tfissirx ezatt fiex ghandha tikkonsisti din il-garanzija. Tghid
biss li din il-garanzija trid tkun tajba ghall-ezekuzzjoni tas-sentenza
attakkata, fkaz li t-talba ghar-ritrattazzjoni ma tintlagax u trid tinkludi
maghha |-garanzija li tissemma fl-Artikolu 266 (10) tal-Kap 12 tal-Ligijiet
ta’ Malta. Din I-ahhar dispozizzjoni tal-ligi tirreferi ghall-garanzija biex
taghmel tajjeb ghall-hlas tal-imghax meta s-sentenza tkun wahda i
kkundannat hlas ta’ flejjes u ghall-garanzija biex taghmel tajjeb ghal kull
hsara li tista’ tkun inhalget minhabba traskuragni jew htija, jekk kemm-il
darba s-sentenza tkun dwar hwejjed ohra li ma jkunux flus (ara George
Degiorgio et v. Ludwig Limited et deéiza mill-Prim’Awla tal-Qorti Civili
fid-19 ta’ Settembru, 2012 u Joseph Vella et v. Juda Taddeo sive

Teddy Borg et deciza minn din il-Qorti fid-29 ta’ Marzu, 2022);

10. Ghalkemm il-ligi ma tfissirx x’tip ta’ garanzija trid tinghata skont I-
Artikolu 823(2)(a) tal-Kap 12 tal-Ligijiet ta’ Malta, madankollu I-
gurisprudenza tghid li din il-garanzija ghandha tinbena u tigi mkejla fuq
is-sahha tad-drittijiet li I-parti I-ohra tkun kisbet bis-sahha tas-sentenza li
tkun qieghda tigi ritrattata (ara Michael Cutajar v. Roberta Muscat
deciza mill-Qorti tal-Appell fis-16 ta’ Dicembru, 2002 u Palmar Limited

v. Victor Ciantar deciza mill-Qorti tal-Appell fl-10 ta’ Jannar, 2003).

11. Wara kollox, il-garanzija msemmija fl-Artikolu 823(2)(a) hija
mahsuba biex trazzan il-biza’ tal-abbuz li jista’ jsir billi wiehed iressaq
pro¢edura ghar-ritrattazzjoni bil-hsieb biss li jfixkel it-twettiq ta’ titolu
esekuttiv mahluq b’sentenza li tkun saret gudikat (ara L-Avukat Marisa
Azzopardi noe v. Saadgroup Bank Europe Limited deciza mill-
Prim’Awla tal-Qorti Civili fil-25 ta’ Gunju, 2013 u Joseph Vella et v. Juda
Taddeo sive Teddy Borg et dec¢iza minn din il-Qorti fid-29 ta’ Marzu,

2022);

12. B’zieda ma’ dan u b’referenza ghal dak li ntqal fis-sentenza ta’ din
iI-Qorti supracitata Joseph Vella et v. Juda Taddeo sive Teddy Borg
et, gie mizmum ukoll fil-gurisprudenza, li I-garanzija mitluba fl-Artikolu
823(2)(a) tal-Kap 12 tal-Ligijiet ta’ Malta ma tistax titgies li giet sodisfatta

bil-fatt biss li tkun giet ipprezentata |-garanzija ghall-ispejjez marbuta mar-

rikors ta’ ritrattazzjoni skont I-Artikoli 815 u 249 tal-Kap 12 tal-Ligijiet ta’
Malta (ara Mariano Vella v. Soc¢jeta® Gourmet Company Limited
deciza mill-Qorti tal-Appell fit-22 ta’ Novembru, 2005). Dan hu hekk
ghaliex il-garanzija marbuta mal-ispejjez gudizzjarji jew il-kawtela li tolgot
it-talba ghar-ritrattazzjoni hija haga u l-garanzija Ii trid tinghata biex is-
sentenza li taghha ged tintalab ir-ritrattazzjoni tigi sospiza hija xi haga
ohra (ara Kunsill Lokali Mellieha et v. Central Mediterranean
Development Corporation Limited deciza mill-Qorti tal-Appell fit-18 ta’
Ottubru, 2005 u Waste Collection Limited v. II-Kunsill Lokali Hamrun

et deciza mill-Qorti tal-Appell fit-18 ta’ Lulju, 2017).

13. Fil-kaz taghna rrizulta li I-konsorzju ma pprezenta I-ebda garanzija
u llimita ruhu li jiddepozita s-somma ta’ €1,881 sabiex jaghmel tajjeb
ghall-ispejjez tar-rikors ta’ ritrattazzjoni u €250.40 rapprezentanti hlas tar-

rikors li gieghed jigi deciz.

14. Dinil-Qorti tqis li filwaqt li I-ligi ma tispecifikax X’inhi garanzija tajba
pero dan ma jfissirx li I-oneru ta’ xi tkun garanzija tajpa jaga’ fuq ir-
ritrattati. L-oneru jinkombi fug min gieghed jitlob it-twaqqif tal-ezekuzzjoni
tas-sentenza. Fil-kaz odjern ebda garanzija ma Jiet iddepozitata u

ghalhekk dan ir-rekwizit kien mankanti.

15. 1l-Qorti tifthem li |-effetti tar-Regolament 290 tal-L.S 601.03 huma li

huma u ghalhekk tifhem ukoll ghalfejn il-konsorzju pprezenta r-rikors
odjern. Madankollu tenut kont tal-fatt li din il-Qorti permezz tas-sentenza
tal-lum cahdet it-talba tal-konsorzju ghat-thassir tas-sentenza u gieset ir-
rikors bhala wiehed vessatorju, tqis li I-ispejjez ta’ dawn il-pro¢eduri

ghandhom ukoll ikunu a karigu tal-konsorzju.

Decizjoni

Ghar-ragunijiet fuqg moghtija, din il-Qorti filwaqt li ma tiehux konjizzjoni
ulterjuri tal-mertu billi dan illum huwa ezawrit, tikkundanna lill-konsorzju

Gold Care Homes Malta jhallas I-ispejjez ta’ dan I-episodju.

Joseph R. Micallef Tonio Mallia Josette Demicoli
Agent President Imhallef Imhallef

Deputat Registratur
ar

